
Tildeling av driftskonsesjon etter mineralloven for Raudevjedalen 
massetak i Valle kommune. Tiltakshaver: TD Maskin AS. 

Direktoratet for mineralforvaltning med Bergmeisteren for Svalbard (DMF) viser til 
ovannemnde sak, datert 12. juni 2020 frå TD Maskin AS, org. nr. 919 926 406. 
 

1. Tildeling av driftskonsesjon 
 
DMF tildeler TD Maskin AS, org.nr. 919 926 406, heretter kalla «tiltakshavaren», 
driftskonsesjon etter minerallova § 43. 
 
Tiltakshavaren gis driftskonsesjon for uttak av fast fjell i Raudevjedalen massetak på 
ein del av eigedommen gnr. 70 bnr. 2 i Valle kommune. Mineralforekomsten tilhøyrar 
kategorien grunneigars minerala. 
 
Konsesjonsområdet er på om lag 94 daa og framkommer i vedlegg 1 – 
«Konsesjonsområde». 
 
Det aktuelle området er i reguleringsplan for massetak Raudevjedalen Massetak, Valle 
kommune, planID 201908, vedteken 19.8.2020, avset til «Steinbrudd / masseuttak». 
 
DMF understrekar at tildeling av driftskonsesjon ikkje erstattar krav om andre løyve, 
godkjenning, arealavklaring eller konsesjon etter anna lovgiving. Tiltakshavaren er 
ansvarleg for å innhente andre nødvendige løyve. 

 
2. Vilkår for driftskonsesjonen 
 
Konsesjon er gjeve på følgjande vilkår: 
 
2.1 Driftsplan 
Drifta skal til ei kvar tid gå føre seg i samsvar med ein driftsplan godkjend av DMF. 

Dersom Tiltakshavaren ønskjer å gjere vesentlege avvik frå driftsplanen, skal DMF 

godkjenne dette på førehand. 

DMF kan krevje ny oppmåling og at ajourførte kart og profilar skal sendast inn når DMF 

finn det nødvendig. 

2.2 Økonomisk sikkerheit 
Tiltakshavaren blir pålagd å stille økonomisk sikkerheit med NOK 1 080 000, som 

skildra i punkt 5.11 av vedtaket, for å sikre at nødvendige sikrings- og oppryddingstiltak 

blir gjennomførte etter minerallova §§ 49 og 50, jf. minerallova § 51. 

Den økonomiske sikkerheita skal stillast i form av ein bankgaranti for eit grunnbeløp på 

NOK 300 000, og deretter årlege avsetjingar til ein bankkonto som det skal etablerast 

pant i til fordel for DMF slik at Tiltakshavaren ikkje kan råde over kontoen på noko vis, 

begge deler som skildra i punkt 5.11. 

Før drifta startar skal Tiltakshavaren ha: 

(i) inngått ein avtale om finansiell sikkerheit med DMF, vedlegg 2 

(ii) lagt fram påkravsgaranti frå bank som DMF vurderer som tilfredsstillande, jf. 

vedlegg 3 

(iii) etablert pantet til fordel for DMF, jf. pantelova §§ 4-4 til 4-6, vedlegg 4 

2.3. Bergteknisk ansvarleg 
Ein bergteknisk ansvarleg for uttaket, med dei nødvendige kvalifikasjonane, skal vere 

på plass  før drifta startar. Innan same dato skal Tiltakshavaren melde inn til DMF 

namnet på den ansvarlege og leggje ved meldinga dokumentasjon på at personen 

fyller krava til bergteknisk ansvarlege. Dersom verksemda skal leige inn den 

ansvarlege, skal dokumentasjon på avtalen mellom Tiltakshavaren og den bergteknisk 

ansvarlege leggjast ved meldinga.  

Det skal utan grunnlaust opphald sendast skriftleg melding til DMF om alle skifte av 

bergteknisk ansvarleg for eit uttak. 

2.4. Øvrige vilkår 
Før oppstart av drift skal konsesjonsgrensa for massetaket setjast ut eller markerast i 
terrenget slik at den lett kan sjåast gjennom hele driftsperioden. 

3. Godkjenning av driftsplan 
DMF godkjenner driftsplan for Raudevjedalen massetak. Godkjend utgåve av driftsplan 
er vedlagt dette konsesjonsvedtaket jf. vedlegg 5. 

 
4. Høyringsfråsegner med kommentarar frå DMF 
 
Statsforvaltaren i Agder har i høyringsfråsegn minna om at forureiningsforskrifta kap. 
30 gjeld for knuseverk, men har ikkje hatt vidare merknader. 
 
DMF tek innspelet frå Statsforvaltaren til etterretning. 
 
Mattilsynet har i si høyringsfråsegn vist til at det i fylgje plandokumenta kan skje ei 
avrenning frå massetaket til grunnvatn og nærliggjande vassdrag. I og med at  
forureiningsfaren er vurdert som liten, og at det er føreslått avbøtande tiltak, har 
Mattilsynet ikkje hatt merknader knytt til dette punktet. 

Mattilsynet har likevel bemerka at det ligg innafor Mattilsynets ansvarsområde å 
forhindre spreiing av planteskadegjerare. Ettersom det kan vere aktuelt å flytte på 
matjord, må Mattilsynet difor kontaktast før igangsetting av anleggsarbeid på staden, 
med føremål å utveksle informasjon om status for ulike skadegjerare, og kva for vilkår 
som gjeld og kva for tiltak som må setjast i verk. Vidare må berørte områder utreidast 
og det må eventuelt fastsetjast framgangsmåte for reingjering av maskinar som nyttast 
i anleggsfasen og for flytting/deponering av jordmassar som inneheld 
planteskadegjerare og/eller uønskte arter. 
 
DMF tek innspelet frå Mattilsynet til etterretning, og legg til grunn at TD Maskin AS tek 
kontakt med Mattilsynet som beskrive ovanfor. 
 
I høyringsfråsegn frå Direktoratet for strålevern og atomtryggleik (DSA), vert det peikt 
på at DSA har sett ein anbefalt grenseverdi med ein tilhøyrande målemetodikk for 
massar som skal brukast i tilknyting til bygg. DSA kan ikkje sjå om akkurat denne 
verksemda vil medføre utslepp av naturleg førekommande radioaktive stoff, men har 
vist til at grenseverdiar for utslepp som alltid vil krevje løyve frå DSA finnast i forskrift 
om forureiningslovas anvending på radioaktiv forureining og radioaktivt avfall vedlegg 
II, og dersom utvinninga fører til utslepp av naturleg førekommande radioaktive stoff 
over grenseverdiane, må den verksemda som driv utvinning søkje DSA om løyve. 
 
DMF tek innspelet frå DSA til etterretning og legg til grunn at TD Maskin AS følgjer opp 
dette. 

 
 
5. Korleis DMF vurderer søknaden om driftskonsesjon 
 
5.1 Utvinningsrett 
Mineralforekomsten som skal utvinnast tilhøyrar kategorien grunneigars mineral. 
Tiltakshavar er ikkje grunneigar til konsesjonsområdet, og det krevst difor avtale med 
grunneigar om utvinningsrett til førekomsten. Tiltakshavar har i søknadsprosessen 
framlagt avtale med grunneigar for gnr. 70 bnr. 2 i Valle kommune som 
dokumentasjon for utvinningsrett.  
 
Tiltakshavar har utvinningsrett til førekomsten. 
 
5.2 Arealstatus for tiltaket 
Konsesjonsområdet er på om lag 94 daa og framkommer i vedlegg 1 – 
«Konsesjonsområde». 
 
Det aktuelle området er i reguleringsplan for massetak Raudevjedalen Massetak, Valle 
kommune, planID 201908, vedteken 19.8.2020, avset til «Steinbrudd / masseuttak». 
 
5.3 Økonomien i prosjektet 
Ut frå de gitte opplysningane vurderer DMF at bedrifta er økonomisk skikka. 
 
5.4 Driftsplan 

For å sikre at kravet om bergfagleg forsvarleg drift blir oppfylt, finn DMF grunn til å ta 

inn i konsesjonen eit vilkår om at drifta til ei kvar tid skal gå føre seg i samsvar med ein 

driftsplan godkjend av DMF. 

Driftsplanen skal vere eit styringsverktøy for Tiltakshavaren i gjennomføringa av 

uttaket, og eit referansedokument i samband med DMF sine tilsyn. 

I samband med søknaden har Tiltakshavaren lagt fram eit framlegg til driftsplan for 

uttaket. 

Etter DMF si vurdering kan den vedlagde versjonen av driftsplan for Raudevjedalen 

massetak godkjennast. Ein finn at planen tilfredsstiller dei krava som DMF stiller til 

driftsplanar, og etter DMF si vurdering legg planen opp til bergfagleg forsvarleg drift. 

Framlegget til driftsplan omfattar heile driftsperioden og avsluttinga av steinbrotet. 

Skildringa og kart- og snitteikningar presenterer den planlagde brytinga av 

førekomsten innanfor arealet på 94 dekar som søknaden gjeld. Det totale volumet fast 

fjell som skal takast ut er estimert til 350 000 m3. Det årlege uttaket vil variere med 

marknaden, men det planlagde uttaket per år er 15-20 000 m3. Det er planlagt drift i 4 

etappar. Utdrivne område som ikkje trengst i den vidare drifta, skal setjast i stand 

fortløpande. Det blir òg presentert ein plan for sikring og avslutting. Planen er å føre 

brotområdet tilbake til nydyrka jordbruksmark-standard. 

Dersom det under drifta oppstår nye situasjonar eller andre endringar i føresetnadene 

for drifta, til dømes geologiske og kvalitetsmessige variasjonar, bør det likevel på visse 

vilkår kunne opnast for å gjere endringar og tilpassingar i planen. Dersom 

Tiltakshavaren ønskjer å gjere vesentlege avvik frå driftsplanen, skal DMF godkjenne 

dette på førehand. 

Undervegs i drifta kan DMF få bruk for oppdaterte kart og snitt som dokumenterer den 

noverande situasjonen i uttaksområdet og status i høve til den godkjende driftsplanen. 

Det blir difor teke inn som eit vilkår i konsesjonen at DMF kan krevje at Tiltakshavaren 

gjer ny oppmåling og at ajourførte kart og profilar skal sendast inn når DMF finn det 

nødvendig. 

 
5.5 Bergfagleg forsvarleg drift 
Kravet om at drifta til ei kvar tid skal gå føre seg på ein bergfagleg forsvarleg måte 

inneber at aktiviteten må vere i samsvar med tilfredsstillande faglege standardar for 

denne typen verksemd. 

Etter DMF si vurdering er den føreslegne driftsplanen for uttaket bergfagleg forsvarleg. 

Ved vurderinga har DMF lagt vekt på driftsplanen for uttaket. 

 
5.6 Kva kompetanse søkjaren har til å drive førekomsten 
I vurderinga av om søkjaren har tilstrekkeleg kompetanse er det den totale 

kompetansen som søkjaren har tilgang til som skal vurderast opp mot kravet om å vere 

skikka. 

Tiltakshavaren har gjeve opp Hans Olav Omnes, Omnes Consult AS som bergteknisk 

ansvarleg for uttaket. DMF har ikkje tidlegare registrert denne personen som ansvarleg 

for uttaket i sitt register. I eit brev datert 26. august 2021 har DMF informert 

Tiltakshavaren om at det må søkjast om godkjenning av vedkomande som bergteknisk 

ansvarleg. Tiltakshavaren har såleis ikkje fått på plass ein bergteknisk ansvarleg for 

uttaket. 

DMF tek inn som eit vilkår i konsesjonen at ein bergteknisk ansvarleg for uttaket, med 

dei nødvendige kvalifikasjonane, skal vere på plass før drifta startar. Innan same dato 

skal Tiltakshavaren sende skriftleg melding til DMF om namnet på den bergteknisk 

ansvarlege og leggje ved meldinga dokumentasjon på at personen fyller dei 

nødvendige kvalifikasjonskrava. Dersom verksemda skal leige inn den ansvarlege, skal 

dokumentasjon på avtalen mellom Tiltakshavaren og den bergteknisk ansvarlege 

leggjast ved meldinga. 

Elles har søkjaren opplyst at han/ho har denne tekniske og bergfaglege kompetansen i 

verksemda: 

Tom Arild Uppstad (deleigar, entreprenør, maskinførar og 

bergsprengjar/bergsprengingsleiar) 

Dreng Ose (deleigar, entreprenør, anleggsmaskinførar) 

Etter DMF si vurdering vil Tiltakshavaren ha tilstrekkeleg kompetanse for å drive 

førekomsten når ein bergteknisk ansvarleg for uttaket med dei nødvendige 

kvalifikasjonane er på plass. 

 
5.7 Miljøkonsekvensar av utvinninga  
Ved vurderinga av om driftskonsesjon skal gis skal omsynet til miljøet vektleggas og 
DMF kan i konsesjonsvedtak stille vilkår for å ivareta miljøhensyn. 
 
Det føreligg en godkjent reguleringsplan for uttaket. 
 
Vurdering etter naturmangfaldlova 
Naturmangfaldlova § 7 pålegg alle myndigheitsinstansar som fattar slutningar som har 
virkninger for naturen å vurdere planlagde tiltak opp mot prinsippa i 
naturmangfaldlova §§ 8-12. I DMFs behandling av konsesjonssøknaden er 
reguleringsplanen, høyringsfråsegn, samt egne søk i naturbase og Artskart 
(gjennomført 10.12.2019) lagt til grunn for vurderingane etter naturmangfaldlova. I 
vurderingsgrunnlaget er det ikkje komet frem opplysningar som tyder på at uttaket vil 
komme i konflikt med naturverdiar i området. DMF anser at kunnskapskravet i 
naturmangfaldlova § 8 er oppfylt. I og med at naturmangfald i liten grad berøres av 
uttaket og det ikkje kan påvisast effektar av tiltaket på trua, nær trua eller verdifull 
natur, legger DMF til grunn at det ikkje er nødvendig å foreta ytterlegare vurderingar 
etter miljøprinsippa i naturmangfaldlova §§ 9-12. 
 
Avrenning – forureiningsforskrifta § 30-6  
DMF minner om forureiningsforskrifta kapittel 30 og meldeplikta til 
forureiningsmyndigheita ved oppstart av verksemda. DMF understrekar at tiltakshavar 
plikter å holde seg innanfor de grenseverdiane som er satt i forskrifta § 30-6. 
 
Tiltakets konsekvensar for kulturminne 
DMF minner om den generelle varslingsplikta i hht. kulturminnelova § 8. 

På bakgrunn av ovannemnde har DMF komet fram til at det ikkje føreligg forhold 
knytta til miljø og kulturminne som tilseier at driftskonsesjon ikkje skal gis eller at det 
er nødvendig å stille vilkår om avbøtande tiltak. 
 
5.8 Forholdet til omgivnadene og nærliggjande område under drift 
Mineralressursane skal forvaltast og brukast på ein måte som tek omsyn til 

omgjevnadene og dei nærliggjande områda under drift. Det er difor viktig at drivaren 

gjennomfører nødvendige sikringstiltak for å unngå skadar på eigedom, menneske og 

dyr. 

Sikring: 

 Heile uttaksområdet skal forsynast med gjerde. 

 Låsbar port i tilkomsten skal sikre mot tilgjenge for uvedkomande. 

 Kantane i uttaksområdet skal knekkast og skrentar piggast reine 

 Lausmassar/jordmassar frå avflåing av området, samt evt. andre materialar frå 

området, tilbakeførast uttaksområdet iht. driftsplan. 

 Etter sluttført drift av heile uttaksområdet skal driftsutstyr og andre etterlaten-

skapar frå drifta, samt opplagra lausmassar i masselagrings- og rigg området, 

fjernast frå området. 

Sedimentgroper skal etablerast i forkant av masseuttak i kvar etappe i uttaksområdet. 

Det er sett av område for vegetasjonsskjerm/deponiområde med urørt skogsmark mot 

tilgrensande terreng. 

DMF har kome til at dette ikkje er avgjerande moment som talar mot å innvilge 

konsesjon. 

 
5.9 Kva tiltaket får å seie for verdiskaping og næringsutvikling 
Førekomsten det er søkt om driftskonsesjon for fell inn under råstoffgrupperinga sand, 

grus, pukk og leire (byggjeråstoff). Råstoffet blir brukt i produkt som det moderne 

samfunnet er heilt avhengig av og som blir brukte i bygg, vegar og anlegg.  

Formål/bruksområde/kvalitet for uttatt ressurs 

Det skal takast ut steinmassar frå fast fjell for oppknusing og vidareforedling til grus, 

pukk og stein, for: 

 opparbeiding av vegar og tomter 

 eksport til offentlege bygg og anlegg 

 produksjon av betong og asfalt 
 
5.10 Langsiktig planlegging for etterbruk eller tilbakeføring av området 
Etter at avslutnings-arbeidet er gjennomført og godkjent av tilsynsmyndigheit skal 

følgjande reguleringsføremål gjelde for området iht. rekkefølgjeføresegner i 

detaljreguleringsplanen: 

 

 Jordbruk, nydyrking – gjeld tidlegare uttaksområde BSM, etappar 1-4 samt 

masselagrings- og riggområde, BAA/L. 

 Skogbruk, revegetert skog, tidlegare massetak BSM, samt spleisesonane/ 

skråningane i BSM. 

 Elles gjeld reguleringsføremåla fastsett i reguleringsplanen for området. 

 

Botnen av massetaket på kote frå +250 til 260-270 skal utgjere dyrka mark etter at 

lagra humusholdige massar er tilbakeført. Driftsbygning til bruk i massetakdrifta kan få 

etterbruk som reiskapshus for landbruket. Etter DMF si vurdering er dei planane som 

finst for etterbruk eller tilbakeføring tilfredsstillande, og såleis ikkje noko avgjerande 

moment som talar mot å gje konsesjon. 

5.11 Økonomisk sikkerheit 
I søknaden om driftskonsesjon har Tiltakshavaren, i samsvar med forskrift til 

minerallova § 2-1, gjort framlegg til korleis sikkerheit kan stillast. DMF fastset dei 

endelege krava til sikkerheit. 

Tiltakshavar foreslår å stilla NOK 50 000 kr i økonomisk sikkerheit til sikring og 

opprydding før oppstart av første etappe, og dessutan at beløpet blir vidareført ved 

neste etappe ved sluttføring av kvar etappe. 

5.11.1. Pålegg om å stille økonomisk sikkerheit og vurdering av kor stor sikkerheita 

skal vere 

Etter DMF si vurdering er Tiltakshavaren sitt framlegg til kor stor sikkerheita skal vere 

ikkje tilfredsstillande. Etter forskrift til minerallova § 2-1 tredje ledd skal den 

økonomiske sikkerheita vere tilstrekkeleg til å dekkje Tiltakshavaren si sikrings- og 

oppryddingsplikt. 

Etter ei konkret vurdering av tiltaket finn DMF at Tiltakshavaren skal påleggjast å stille 

finansiell sikkerheit på NOK 1 080 000 for å sikre at nødvendige sikrings- og 

oppryddingstiltak blir gjennomførte etter minerallova §§ 49 og 50, jf. minerallova § 51. 

I vurderinga av kor stor sikkerheit som skal krevjast har DMF lagt vekt på sine eigne 

erfaringstal for tilsvarande uttak, med tillegg for eksterne og uventa kostnader. 

5.11.2. Form for sikkerheit 

Det skal stillast sikkerheit i ei slik form at den ikkje vil gå inn i konkursbuet i tilfelle 

konkurs hos Tiltakshavaren, jf. forskrift til minerallova § 2-1 tredje ledd. 

Etter DMF si vurdering vil det vere føremålstenleg at den økonomiske sikkerheita blir 

stilt ved bankgaranti og individuell fondsavsetjing til ein bankkonto som det etter ein 

eigen avtale om finansiell sikkerheit skal etablerast pant i til fordel for DMF, jf. 

pantelova §§ 4-4 til 4-6. Tiltakshavaren skal ikkje ha råderett over denne bankkontoen, 

som skal vere sperra til fordel for DMF. 

Bankgaranti – oppstartsfase 

DMF vurderer det som naudsynt at Tiltakshavaren, før drifta startar, stiller ein 

bankgaranti som DMF vurderer som tilfredsstillande som påkravsgaranti for eit beløp 

på NOK 300 000. Dette er naudsynt for å ha tilstrekkeleg sikkerheit i oppstartfasen før 

fondet har nådd maksimal avsetjing. Storleiken på bankgarantien er fastsett på 

grunnlag av ei vurdering av kva som blir rekna for å vere tilstrekkeleg sikkerheit i denne 

fasen. 

DMF kan fremje krav i høve til bankgarantien i desse tilfella: 

(i) Etter utløpet av Tiltakshavaren sin frist for å utføre naudsynte sikrings- og 

oppryddingstiltak som DMF godtek; 

(ii) Ved konkurs, opphøyr eller anna avvikling av Tiltakshavaren si verksemd; og 

(iii) Dersom konsesjonen blir trekt attende. 

Ved melding til garantisten om at eitt av tilfella nemnde i punkt (i)–(iii) over har 

oppstått, skal DMF ha rett til å få utbetalt det kravet som blir gjort gjeldande etter 

bankgarantien, utan omsyn til motsegner frå Tiltakshavaren. Bankgarantien skal stå 

ved lag så lenge beløpet som står på bankkontoen ikkje har nådd NOK 300 000. Når 

beløpet på bankkontoen har nådd NOK 300 000, eller tidlegare etter skriftleg 

samtykkje frå DMF, fell plikta til bankgaranti bort. 

Individuell avsetjing, avsetjingsperiode og storleiken på avsetjinga 

Deretter skal Tiltakshavaren setje inn midlar på bankkontoen årleg fram til 

totalbeløpet på NOK 1 080 000 er nådd. Dei årlege innskota blir rekna ut etterskotsvis 

på grunnlag av masseuttaket året før. Det skal betalast inn NOK 1,29 årleg per tonn 

utteken masse. 

Ved fastsetjinga av satsen per tonn utteken masse har DMF lagt til grunn at fondet skal 

byggjast opp over ein periode på 20 år, det vil seie NOK 54 000 per år. I søknaden er 

det rekna med eit uttak på 15 000 m3/år, tilsvarande om lag 42 000 tonn/år, noko som 

gjev ei årleg avsetjing på NOK 1,29 per tonn. 

Innbetalinga for masseuttaket må vere avsett innan 1. februar året etter. 

5.11.3. Rapportering og dokumentasjon 

Beløpet som står på kontoen skal dokumenterast årleg ved å gje DMF tilgjenge til ei 

oppdatert kontoutskrift. All avkasting på midlane skal godskrivast kontoen. 

I tillegg finn DMF det naudsynt at Tiltakshavaren undervegs i drifta vurderer om den 

sikkerheita som er stilt er tilstrekkeleg til å dekkje kostnadene til sikrings- og 

oppryddingstiltak og gjev DMF tilbakemeldingar om dette. Dersom den fastsette 

driftsperioden for uttaket blir endra eller det skjer andre vesentlege endringar i 

driftsplanen, skal DMF informerast utan opphald. Elles skal tiltakshavaren kvart femte 

år gjere ei ny vurdering av om sikkerheita er tilstrekkeleg. Når vurderinga er gjord, skal 

tiltakshavaren utarbeide ein rapport og sende den til DMF utan grunnlaust opphald. 

DMF kan òg ha behov for meir rapportering og dokumentering enn det som er skildra 

over, og finn det difor naudsynt å påleggje Tiltakshavaren plikter i så måte i 

konsesjonsvilkåra. 

5.11.4. Justering av sikkerheita 

Etter forskrift til minerallova § 2-2 første ledd andre punktum kan DMF gjere vedtak 

om endring av storleiken på avsetjinga, inkludert dei årlege innbetalingane frå 

Tiltakshavaren, og tidspunktet for innbetaling. Slike endringar kan òg gjerast når som 

helst ved endringar i minerallova og andre relevante lover, forskrifter og vedtak. 

 

6.  Kor lenge driftskonsesjonen gjeld 
 
Driftskonsesjonen kan reviderast etter 10 år. 

Driftskonsesjonen fell bort dersom drift ikkje er starta opp seinast fem år etter at 
konsesjonen er gitt. Det same gjeld dersom drifta blir innstilt i meir enn eitt år. Det kan 
søkjast til DMF om å forlengje desse fristane. Driftskonsesjonen fell òg bort dersom: 
 

 utvinningsretten for statens mineral blir sletta 

 avtalen om rett til å utnytte førekomst av grunneigars mineral går ut 

 skjønn ikkje er kravd innan eitt år etter at ekspropriasjonsløyve er gitt etter 

minerallova § 37 andre ledd bokstav a 

For overdraging av driftskonsesjonen krevst søknad til og godkjenning frå DMF, jf. 
minerallova § 45 a. 
 

 
7. Plikter for tiltakshavaren 
 
Tiltakshavaren har rettar og plikter som følgjer av minerallova med forskrifter.  

 
Meldeplikt ved oppstart og stans av drift 
Seinast éi veke før oppstart av drifta skal tiltakshavaren sende melding til DMF. 
Tiltakshavaren skal òg sende melding til DMF før drifta mellombels blir stansa eller lagd 
ned i medhald av minerallova § 44. 
 
Drifta skal utførast med varsemd 
Drifta skal utførast med varsemd, slik at skadane ikkje vert større enn naudsynt. Etter 
minerallova § 48 skal arbeida heller ikkje føre til unødig forureining eller skade på 
miljøet. 
 
Forsvarleg sikring og opprydding 
Området skal sikrast slik at arbeidet ikkje medfører fare for menneske, husdyr eller 
tamrein. Etter minerallova § 49 omfattar sikringsplikta òg gruveopningar, tippar og 
utlagde massar på område som er knytte til konsesjonsområdet. 
 
Etter minerallova § 50 skal området vere forsvarleg rydda mens arbeida går for seg. 
Etter minerallova §§ 49 og 50 skal området vere forsvarleg rydda og varig sikra etter at 
arbeida er avslutta. DMF kan fastsetje ein frist for når oppryddinga skal vere avslutta. 
 
Ansvaret til bergteknisk ansvarleg 
Bergteknisk ansvarleg har eit særskilt ansvar for å sjå til 
 
• at drifta er teknisk forsvarleg og tek omsyn til arbeidstakarar, nærliggjande 

bygningar og omgivnadene elles 
• at førekomsten blir avbygd på ein berekraftig måte 
• at drifta til kvar tid er i samsvar med ein ajourført og godkjend driftsplan 
 
Når uttak av grunneigars mineral blir lagt ned, kan DMF stille krav om å sende inn 
sluttrapport, måledata og prøvemateriale. Dette gjeld dersom uttaket har 
mineraliseringar av vesentleg geologisk interesse. 

 
8. Rett til å klage 

Partane i saka og andre med rettsleg klageinteresse kan klage på vedtaket i samsvar 
med reglane i forvaltingslova kapittel VI.  
 
Fristen for å klage er tre veker etter at de har fått dette brevet. Klagen skal sendast til 
DMF for ny vurdering. Dersom DMF ikkje finn grunn til å gjere om vedtaket, sender vi 
klagen til Nærings- og fiskeridepartementet, som gjer endeleg vedtak i saka. I klagen 
må de gjere greie for kva de klagar på, og kvifor, og de må foreslå endringar. 
 
Etter forvaltingslova § 18 og 19 har partane i saka rett til å sjå saksdokumenta. 
 
For nærmare informasjon om minerallova med tilhøyrande forskrifter, sjå heimesida 
vår på Direktoratet for Mineralforvaltning (dirmin.no). Her finn du og vår digitale 
kartløysning, som er eit nyttig verktøy for oppdatert informasjon om mineraluttak, 
bergrettar m.m., supplert med relevante kartdata frå andre etatar. 
 
 
 
Vennlig hilsen 
 

Unni Garberg Trine Wanja Pettersen 
seksjonssjef senioringeniør 

 
 
Dokumentet er elektronisk signert og har difor ikkje handskrivne signaturar. 
Saksbehandler: Trine Wanja Pettersen 

 
Vedlegg:  

Vedlegg 2 Avtale om finansiell sikkerhetsstillelse 

Vedlegg 3 Påkravsgaranti 

Vedlegg 4 Pantsettelseserklæring 

Vedlegg 5 Godkjent driftsplan for Raudevjedalen massetak i Valle kommune 

https://www.dirmin.no/

Vedlegg 1 Konsesjonsområde for Raudevjedalen massetak i Valle kommune 

  

Mottakere: 

TD Maskin AS Setesdalsvegen 2359 4745 BYGLAND 

Kopi til:  

Valle kommune Postboks 4 4746 VALLE 

Direktoratet for strålevern og 

atomsikkerhet (DSA) 

DSA Postboks 329 0213 Oslo 

Norges vassdrags- og 

energidirektorat Region sør 

Postboks 2124 3103 TØNSBERG 

Mattilsynet Postboks 383 2381 BRUMUNDDAL 

Statsforvalteren i Agder Postboks 788 Stoa 4809 ARENDAL 

Statnett SF Postboks 4904 Nydalen 0423 OSLO 

Agder Energi Nett AS Postboks 794 Stoa 4809 ARENDAL 

Bane NOR SF Postboks 4350 2308 HAMAR 

Nils Petter Gundersen Lyngveien 7 7391 RENNEBU 

Gerd Karin Ramlo Tosetveien 26 7391 RENNEBU 

Agder fylkeskommune Postboks 788 Stoa 4809 ARENDAL 

Torgeir Straume Hjelmaas Helle grendefelt 4 4748 RYSSTAD 

Jan Atle Mundal Helle grendefelt 14 4748 RYSSTAD 

Bjarne B. Rysstad Helle grendefelt 9 4748 RYSSTAD 

Harald Åge Helle Straumsvegen 14 4748 RYSSTAD 

Reidar Tveit Setesdalsvegen 3180 4748 RYSSTAD 

Tarald H. Helle Setesdalsvegen 3178 4748 RYSSTAD 

Arne Helle Setesdalsvegen 3194 4748 RYSSTAD 

Gunnar Stubseid Setesdalsvegen 3159 4748 RYSSTAD 

Arne Holskog Setesdalsvegen 3175 4748 RYSSTAD 

Leonhard Bjarne Hansen Rysstadmo 60 4748 RYSSTAD 

Rune Gunnerød Symreveien 8 C 3154 TOLVSRØD 

Elisabet S. Gunnerød Symreveien 8 C 3154 TOLVSRØD 

Johnny Pedersen c/o Terje Abusland,   

Hodnekilen 3 

4737 HORNNES 

Ivar Mjelde Neptunveien 23 0493 OSLO 

Anne Grethe Mortensen Parkveien 4 A 5007 BERGEN 

Anne Grethe Mortensen Parkveien 4 A 5007 BERGEN 

Jan Kåre Helle Konsul Christian Salve 7 4514 MANDAL 

Kjell Herold Karlsen Espåshaugen 2 7350 BUVIKA 

 
 


